
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

ЖОЛОУЧУЛУКЪ

Ахыры 2-чи бетдеди.

КЪУРАУ КОМИТЕТНИ ЖЫЙЫЛЫУУ

Саугъалау

Жахиллик жарыкълыкъны 
ёмюрде да жабалмаз

Парламент энтта 
барысын да озгъанды

Къош галауланы 
татлылыкълары

7 бет 7 бет2 бет 8 бет

Къурандан жазыула - 
студентлени суратларында

Бу кюнледе Къабарты-Малкъар-
гъа Къыргъыз Республиканы Адам-
ны эркинликлери жаны бла упол-
номоченныйи Турсунбек Акун иш 
бла келип турады. Ол Россейге  
коллегасы Лукин бла бирге ишлеуню 
юсюнден келишимге къол салыр 
мураты барды.  

Аны бла тюбеширни аллында уа 
Кавказда болургъа сюйгенди. «Рос-
сейде къайры барлыкъ эдинг деп 
соргъанларында, мен Кавказдан 
зор бла кёчюрюлген халкъла бла 
жолугъуп, ала бюгюнлюкде къалай 
жашагъанларын кёрлюк эдим, деген 
эди. Аны бла тюбешиуню башлай, 
КъМР-де Адамны эркинликлери 

«Зор бла кёчюрюлген кавказ 
халкъланы бюгюнлюкде 
жашауларын кёре келгенме»

КъМР-ни Парламенти жай со-
луугъа кетерден алгъа кесини 
кезиулю саугъалауун ётдюргенди. 
Жашауну тюрлю-тюрлю сфера-
ларында урунуп, атларын иги бла 
айтдыргъан гражданланы Сыйлы 
грамотала эм Ыспас къагъытла бла 
белгилеу тёреге айланнганды. 

Къыйынларына  - бийик багъа  

1-2-чи июльда Къарачай-
Черкесни Къызыл Курган 
элинде «Россейни предпри-
ниматель тиширыуларыны 
ассоциациясы» Битеуроссей 
жамауат организацияны Къа-
барты-Малкъарда регион 
бёлюмю «Бал чучхурла» тур-
комплексде КъЧР-ни Гитче 
Къарачай районуну болуш-
лугъу бла регионла аралы 
фестиваль бардырлыкъды. 
Бу иш управление системада 
ишлериклени хазырлау жаны 
бла РФ-ни Президент про-
граммасыны регионла аралы 
«Вызовы современности-от-
веты управленческого со-
общества. Взгляд из СКФО» 
деген проектини чеклеринде 
ётдюрюледи. 

Фестивальны баш мураты-
гитче эм орта предпринима-
тельствону ёсдюрюу, сейир 
продукцияны кенг жайыу, 
регионда бизнесни барды-
рыуда жангы онгланы хайыр-
ланыу, миллет адетлени бла 
тёрелени сакълау, туризм 
индустрияны айнытыуду. Аны 
программасына бир къауум 
эришиуле киредиле. Ол санда 
айранны эски амалла бла жа-
рашдырыуну конкурсу. 

КъМР-ни Парламентини 
«Россей Федерацияны Ком-
мунист партиясы» политика 
партияны Къабарты-Мал-
къар республикалы бёлю-
мюнден депутаты, Парла-
ментни ишин къурау, ре-
гламент эмда депутат этика 
жаны бла комитетни предсе-
датели Зайрат Шихалиеваны 
аты «Лучшие люди-2012» эн-
циклопедиягъа жазылгъан-
ды. Быйыл чыгъарылгъан 
изданияда тёрт къыралны-Ро
ссейни,Белоруссияны,Къаза
хстанны бла Украинаны- шён-
дюгю айырмалы адамлары-
ны юслеринден хапарлайды.

Законла чыгъарыучу ор-
ганны пленар жыйылыуунда 
Зайрат Шихалиеваны Парла-
ментни башчысы Чеченланы 

Къабарты-Малкъар Республиканы
Башчысы                                                               А.КАНОКОВ
Нальчик шахар, 2012 жылда 26-чы июньда,  №98-УГ

«Республиканы бедишлик этерге 
кюрешгенча кёрюннгендиле ол ишле манга»

Нальчикде эки къатлы мекямны бир отоулу фатарны багъасына 
сатып, Къабарты-Малкъарны къуллукъчулары коррупциягъа къажау 
москвачы кюрешчилеге бек тап илишан болуп къалгъандыла. Кор-
рупция этгенсиз деп  терсленип тутулгъанланы къоруулагъанла Мо-
скваны шахар сюдюне тарыгъыу жазгъандыла, чиновникле законсуз 
тутулгъандыла деп. Энди уа Адамны эркинликлери жаны бла Европа-
лы сюдге да къагъыт хазырлайдыла. «Коммерсантъ» изданияны энчи 
корреспонденти Ольга Алленова  Нальчикде филармония бла байлам-
лы  уголовный иш ачылгъаны бла  къыралда коррупциягъа къажау 
кюрешни уллу кампаниясымы башланнганды,деген соруугъа жууап 
излегенди.

ФЕДЕРАЛЬНЫЙ БАСМАДА КъМР-ни ЮСЮНДЕН 

Къонакъ алыу

Хайырлы байламлыкъланы кючлендириуню 
амаллары белгиленедиле

нимательлени бла инвесторланы 
къатышыулары бла «тёгерек стол-
ла» бардырыргъа белгиленеди. 
Алада сёз агропромышленностьну, 
къурулушну, туризмни, рекреация 
структураланы юслеринден бар-
лыкъды, аланы айнытыуну эмда 
гидроэнергетика, коммунальный 
мюлк жаны бла бирге ишлеуню 
амаллары сюзюллюкдюле.

Къонакъланы Бахсан районда 
италиялыланы къатышыулары бла 
къуралгъан производстволагъа: 
терек эмда жюзюм бахчалагъа 
чыпынла, жемишле бла кёгетле 
салыннган орунла чыгъаргъан за-
водлагъа, теплицалагъа керекле 
чыгъарлыкъ заводну къурулушуна, 
италиялы амалла бла ёсдюрюлген 
терек бахчалагъа бла питомникле-
ге, помидорла ёсдюрюлген тепли-
цалагъа да элтирге план барды.

Элеонора КАРАШАЕВА.
КъМР-ни Экономиканы айнытыу 
эм сатыу-алыу министерствосуну 
тыш байламлыкъла эмда басма 
органла бла бирге ишлеу жаны 

бла бёлюмю. 

Бюгюн Къабарты-Малкъар Респу-
бликагъа Италия Республиканы Энчи 
эмда Полномочный  посолу Антонио 
Дзанарди Ланди бир кюннге келеди. 
Аны бла бирге боллукъ делегациягъа 
дипломат ведомстволаны башчы-
лары, Россейде италиялы компа-
нияланы сейирлерин къоруулагъан 
учрежденияланы башчылары эмда 
халкъла аралы организацияланы бла 
экономиканы тюрлю-тюрлю сфера-
ларында ишлеген италиялы пред-
приятияланы келечилери киредиле.

Ала республикада болгъан кезиуде  
«Италияны бла КъМР-ни предпри-
ятияларыны бирге ишлеулерини 
онглары» деген конференция бар-
дырыргъа белгиленеди. Анга Антонио 
Дзанарди Ланди, Италияны ЮФО-да 
бла СКФО-да генеральный сыйлы 
консулу Пьер-Паоло Лодиджиани 
эмда Италия-Россей сатыу-алыу па-
латаны президенти Розарио Алессан-
дрелло, КъМР-ни  промышленность, 
эл мюлк, къурулуш, спорт эм туризм 
министрлери къатышырыкъдыла. 

Андан сора да,  къонакъланы бла 
жер-жерли оноучуланы, предпри-

жаны бла уполномоченный  Зу-
макъулланы Борис Турсунбек Акун 
правону  белгили къоруулаучусу 
болгъанын чертгенди. «Бизни 
халкъларыбыз туугъан журтубуз-
дан зор бла кёчюрюлгенлеринде,  
биз жаланда къазах эм къыргъыз 
халкъланы болушлукълары бла сау 
къалгъанбыз. Ала бизден ашла-
рын-сууларын къызгъанмагъанды-
ла», - дегенди Борис Мустафаевич.

Байрамны бийик даражада 
бардырыргъа тийишлиди

Къабарты-Малкъар кеси ыразы-
лыгъы бла Россейге къошулгъанлы 
455-жыллыкъны белгилеу жаны бла 
къурау комитетни биринчи жыйылы-
уунда байрамны   планы сюзюлгенди. 
Аны КъМР-ни Башчысы Арсен Кано-
ков бардыргъанды.

Арсен Баширович ол иш республика-
ны тарыхында магъаналы болгъанын 
белгилегенди эмда аны бийик даражада 
бардырыргъа кереклисин айтханды. 
«Бизни быллай къууанчланы къурауда 
сынауубуз уллуду – Къабарты Россейге 
къошулгъанлы 450-жыллыкъны тийиш-
лисича байрамлагъан эдик.   Бу жол да 
айып тюшюрмезге керекбиз. Быллай 
ишле республикада халкъны бирикди-
рирге себеплик этгенлерине уа сёз да 
жокъду», - дегенди.

Арсен Каноков билдиргенича, байрам-
ны чеклеринде культура-солуу жумушла 
бла бирге социальный объектлени 
тапландырыу да бардырылады. Кюз 
артында уа    Нальчикде энтта башха 
бийик даражалы иш боллукъду – «Кав-
каз оюнла» фестиваль.    «Бу магъаналы 
жумушла   бир заманнга тюшгенлери уа 
иги белгиди», - дегенди.

КъМР-ни культура министри Руслан 
Фиров билдиргеннге кёре, Нальчикде, 
республиканы районларында да кёп 
тюрлю жыйылыула, фестивальла, спорт 

Хурметлеу

Ахыры 2-чи бетдеди.

1.Хакулов Мурат Хасанби-
евични Къабарты-Малкъар 
Республиканы Башчысыны 
Администрациясыны тамата-
сыны орунбасарыны-Къабар-
ты-Малкъар Республиканы 

1Шипов Владимир  Ана-
тольевични  Къабарты-
Ма лкъар Республиканы  
промышленность,связь эмда 
информатизация министрини 
къуллугъундан ол башха ишге 

СУРАТДА:Зумакъулланы Борис 
Турсунбек Акуннга Нальчикни 
кёрюмдюлери болгъан альбомну 
саугъагъа бергенди.

Зайрат Шихалиева - 
ахшы адамланы санында

Ануар алгъышлагъанды.            
КъМР-ни Парламентини 

пресс-службасы.

Фестиваль

Кимни айраны 
татыулу болур?

Артда анга къатышханла 
жарашдыргъан айранланы 
ичип кёрюрге боллукъду. Ши-
мал Кавказны сют продукция 
чыгъаргъан предприятияла-
ры уа кеслерини продукци-
яларын кёргюзтюрюкдюле. 
Андан тышында да, тюрлю-
тюрлю саугъаланы, тарых эм 
краеведение литератураны 
ярмаркалары боллукъдула, 
Къарачай-Черкесни бла Къа-
барты-Малкъарны белгили 
артистлерини концерти бар-
дырыллыкъды. 

Программаны ишчи кесеги-
ни кезиуюнде «Гитче эм орта 
бизнесни айнытыуда СКФО-
ну сейир онглары» деген те-
магъа «тёгерек стол» барды-
рыллыкъды. Аны итогларына 
кёре, предложенияла бла ре-
золюция хазырланырыкъды. 

Байрамны къонакълары 
толтуруучу властьны бла жер- 
жерли самоуправленияны, 
СКФО-ну бизнес сообщество-
суну келечилери боллукъдула. 

 Элеонора КАРАШАЕВА,
КъМР-ни Экономиканы ай-

нытыу эм сатыу-алыу ми-
нистерствосуну баш специ-
алисти.

С.А.Шорановну Къабарты-Малкъар Республика-
ны Сыйлы грамотасы бла саугъалауну юсюнден

  Къабарты-Малкъар Республиканы Башчысыны

У К А З Ы
Къабарты-Малкъар Респу-

бликаны толтуруучу власть 
эмда жер-жерли самоуправ-
ление органларында кёп жыл-
ланы ахшы ишлегени ючюн 
Шоранов Суфьян Азрета-
лиевични-Лескен муници-

пальный районну жер-жерли 
администрациясыны башчы-
сыны биринчи орунбасарын- 
Къабарты-Малкъар Республи-
каны Сыйлы грамотасы бла 
саугъаларгъа.

М.Х.Хакуловну юсюнден

Къабарты-Малкъар Республиканы 
Башчысыны

         

У К А З Ы
Правительствосуну Аппараты-
ны оноучусуну къуллугъундан 
ол  башха ишге кёчюрюлгени 
бла байламлы эркин этерге.

2.Бу Указ анга къол салынн-
ган кюнден башлап кючюне 
киреди.

Къабарты-Малкъар Республиканы
Башчысы                                                            А.КАНОКОВ .
Нальчик шахар, 2012 жылда  26-чы июньда,  №100-УГ

В.И.Шиповну юсюнден

Къабарты-Малкъар Республиканы 
Башчысыны

         

У К А З Ы

доктор диссертацияны къоруулагъан 
бек жаш алим Къуршаланы Фатима, 
КъМКъУ-ну преподаватели Алафай-
ланы Анатолий эм башхала бар эдиле. 

Кеслерини спортда жетишимлери 
бла тхэквондочула быйыл жетишим-
ли болгъанларын чертип, Ануар 
Ахматович КъМР-ни Тхэквондодан 

режденияланы устазлары бар эдиле. 
Саугъаланнганланы атларындан 

спикерге ыразылыгъын Нальчик 
шахарны администрациясыны тама-
тасыны заместители Анжела Долова 
билдиргенди.   

ТАППАСХАНЛАНЫ Аминат.

«Аллай болумлагъа 
Европалы сюдде азап 

чекдириугеча къарайдыла» 
7-чи июньда жюзге жууукъ феде-

ральный полициячы энчи рейс бла 
Моздокну аскер аэродромуна келип 
тюшгендиле. Андан Нальчикге бар-
гъандыла, анда Правительствону 
юйюнде бир-бир кабинетлени къар-
магъандыла, миллет кийимле тикген 
Мадина Хацукованы,КъМР-ни Башчы-
сыны Администрациясыны таматасы 
Владимир Жамборовну, аны къарын-

дашын-къырал ырысхыгъа эмда жер 
байлыкълагъа оноу этиу жаны бла ми-
нистрни алгъыннгы орунбасары Рус-
лан Жамборовну, ол министерствону 
шёндюгю таматасы Хабдульсалам 
Лигидовну тутуп кетгендиле. РФ-ни 
МВД-сыны официальный билдири-
уюнде айтылгъанына кёре, Мадина 
Хацукова, КъМР-ни башчылары бла 
жууукълукъну хайырланып (аны тутхан 
кюн басма органла ол КъМР-ни Пре-
зидентини юй бийчесини эгечиди,деп 
билдирген эдиле), «Нальчикни тарых 
арасында, Къабарты орамда орнал- Ахыры 2-чи бетдеди.

эришиуле боллукъдула. Сёз ючюн, са-
бий чыгъармачылыкъны «Мени респу-
бликам – мени Россейим», «Нальчик – 
культурная столица Северного Кавказа» 
фестивальланы, «Куначество» акцияны 
бардырыргъа, школлада республиканы 
къыраллыгъыны юсюнден лекцияла  
къураргъа, музейледе кёрмючле жа-
рашдырыргъа белгиленеди. 

-Бюгюнлюкде Москвада Къабарты-
Малкъарны кюнлерин  къурауну юсюн-

ден сёлешиуле бардырабыз. Эркинлик 
берилсе, Кремльни концерт залында 
байрамгъа белгили артистлерибиз къа-
тышырыкъдыла. Андан сора да, респу-
бликаны Москвада постпредствосуну 
тийресинде бу датагъа аталгъан эсгер-
тиу белги салыргъа келишим этгенбиз, 
шахарны мэриясы бизге ол жаны бла 
эркинлик бергенди, - дегенди. 

 

Мен Яникойда эл библиотеканы 
таматасыма. Ишим китапла бла 
байламлыды.Ала бизде мингле 
бла бардыла. Барысы да тапка-
лагъа жыйылыпдыла. Окъуучу-
ланы излегенлерине кёре, чыгъ-
армаланы береме. 

Мында ишлегеним къадар ке-
сим да кёп китап окъугъанма. 
Алай мени керти нёгерим а къа-
чан да ёз тилимде чыкъгъан 
«Заман» газетибизди. Ол дайым 
мени столумда турады. 

Аны окъуй, республикабызда 
бола тургъан жангылыкъла бла 
шагъырей болама. Тау эллери-
бизни бюгюннгю жашауларындан 
толу информация алама. Урунуу-
да, илмуда, спортда, культурада 
ахшы жетишимле болдургъан 
жерлешлерибизни юслеринден 
хапарлы болама. Миллетибизни 

Жамауатыбызны юсюнден 
толу хапар алама

Жазылыу - 2012

Бизни индексибиз - 51532

Бир-эки кюн къалгъанды
Хурметли окъуучула!

2012 жылны экинчи жарымына жазылыу кампания 

бошалыргъа бир-эки кюн къалгъанды. Алайды да, 

почтагъа ашыгъыгъыз, жазылыгъыз «Заманнга». 

Миллет газетибиз хар таулу юйюрде керти шуёх 

эмда огъурлу сёз нёгер болсун.

Алты айгъа жазылыуну багъасы тюрленмегенди -

356 сом 10 капек.

газети болгъаны бла ёхтем-
ленеме. Хар таулу юйюрню 
«Заман» газетни алыргъа чакъ-
ырама.

ЖАБЕЛЛАНЫ Лариса, 
Яникой элни библиотекасыны

таматасы. 

гъан эмда къырал иеликде болгъан, 
кеси да 500 квадрат метрден артыкъ 
жерни тутхан филармонияны хакъсыз 
алыргъа умут этгенди». Мекямны 
багъасын  жалынчакъсыз экспертле 
тохташдыргъандыла эмда ол 20 мил-
лион сом турады,дегендиле.

Уголовный кодексни 159-чу ста-
тьясына кёре («Бир къауум адам 
бир тилли болуп этген уллу хыйла-
лыкъ») уголовный иш а 5-чи июньда 
окъуна ачылгъан эди. Аны ачханла 
РФ-ни МВД-сында экономика къор-
къуусузлукъну эмда коррупциягъа 
къажау кюрешни баш управления-
сыны къуллукъчулары жыйышдыр-
гъан материаллагъа таяннгандыла. 
Следствияны версиясына кёре, ди-
зайнер Хацукова Администрацияны 
башчысы Жамборовдан филармо-
нияны мекямын анга берирлерин 
тилегенди, анда миллет кийимлени 
кёрмючюн ачаргъа сюйгенин айтып.

кёчюрюлгени бла байламлы 
эркин этерге.

2.Бу Указ анга къол салынн-
ган кюнден башлап кючюне 
киреди.

Къабарты-Малкъар Республиканы
Башчысы                                                              А.КАНОКОВ. 
Нальчик шахар, 2012 жылда  26-чы июньда,  №101-УГ

Къууанчлы жумушну спикер Че-
ченланы Ануар бардыргъанды. Ары 
келгенлеге айланып сёлеше, ол Къа-
барты-Малкъарны тийишли халда 
айный баргъанында аланы къошум-
чулукълары уллу болгъанын чертип, 
мындан ары да кёп жылланы бет 
жарыкълы урунурларын тежегенди. 

- Не заманда да мен бу жумушха 
энчи магъана береме, - деп, Ануар 
Ахматович сыйлы жумушну башлагъ-
анды. Быйыл республикалы Парла-
ментни Сыйлы грамоталарына 24 
адам тийишли болгъандыла. Аланы 
араларында Чечен улуну биринчи 
устазы Будайланы Зоя, Россейде 

федерациясыны президенти Азрет 
Шокаровну да саугъалагъанды. 

Парламентни Председателини 
Ыспас къагъытларына уа бу жол 19 
адам тийишли болгъандыла. Аланы 
араларында спортчула, къырал архив 
эм правону сакълау службаланы ке-
лечилери, къошакъ билим берген уч-

Саугъаланнганланы къаууму.

Ахыры. Аллы 1-чи бетдеди.

Къабарты-Малкъар Республи-
каны Парламентини командасы 
министерствода бла ведомство-
да ишлегенлени араларында 
бардырылгъан спартакиада-
да хорлагъанды. Эришиулени 
КъМР-ни Спорт, туризм эм ку-
рортла министерствосу къурагъ-
анды. Аланы барыу халларына 
Парламентни бла Правитель-
ствону башчылары Чеченланы 
Ануар бла Иван Гертер «Спар-
так» стадионну трибунасындан 
къарагъандыла.

Республиканы министерство-
ларында бла ведомстволарында 
ишлегенлени спартакиадалары 
жыл сайын бардырылады. Аны 
мураты-саулукълу жашау эти-
уню пропагандалауду, къырал 
къуллукъчуланы физкультура 
этерге,спорт бла кюреширге кёл-
лендириудю эмда эришиулеге 

Парламент энтта барысын да озгъанды

Турсунбек Акун Къыргъыз 
Республикада Адамны эркинли-
клери жаны бла уполномочен-
ныйни къаллай борчлары бол-
гъаныны юсюнден айтханды. 
«Бизни къырал кёп миллетлиди. 
Мен  жаланда къыргъызлыланы 
сейирлерин угъай, битеу халкъ-
ланы да къорууларгъа борчлу-
ма», - дегенди. Ол бюгюнлюкде 
къыралда   политика болумну, 
парламент сайлауланы, пра-
вительство къалай къуралгъа-
ныны, граждан обществону 
болумуну, адамланы правола-
рын сакълауда проблемаланы 
юслеринден да айтханды. 

Къонакъгъа соруула да кёп 
эдиле. Профессор Людмила 
Тхабисимова Къыргъызстанда 
эки жыл мындан алгъа болгъан 
къаугъа   не ючюн башланнга-
нын, бюгюнлюкде къыралда 
хал къалай болгъанын билирге 

«Зор бла кёчюрюлген кавказ халкъланы 
бюгюнлюкде жашауларын кёре келгенме»

«Республиканы бедишлик этерге 
кюрешгенча кёрюннгендиле ол ишле манга»

Жамборов бу жумушну кесини къа-
рындашы Русланнга буюргъан-
ды. Ол а «Къабарты-Малкъар 
къырал филармония» къырал 
культура учрежденияны КъМР-
ни Культура министерствосуну 
оноуундан алып, республикалы 
казнагъа кёчюрюуню юсюнден 
буйрукъ хазырларгъа оноу эт-
генди. Аны ючюн  филармония-
ны битеу коллективи мекямдан 
кёчюрюлген эди деп, бу шарт 
РФ-ни МВД-сыны билдириуюнде 
энчи чертилген эди. Ызы бла Рус-
лан Жамборов филармонияны 
мекямын приватизация этиуню, 
аны багъасын 1 миллион сомгъа 
дери тюшюрюуню юсюнден буй-
рукъ хазырлагъанды (анга ми-
нистр Лигидов къол салгъанды). 
17-чи апрельде филармонияны 
мекямы, аукционнга чыгъа-
рылмай, Мадина Хацуковагъа 
сатылгъанды.

7-чи июньда ингирликде уа юч 
къуллукъчу, модельер да Моз-
докдагъы аскер аэродромгъа 
жетдирилгендиле. Алай, ёкюллюк 
этген Руслан Коблев айтханнга 
кёре, хауаны болуму осалдан, са-
молет учалмай, алагъа суткадан 
артыкъ заманны автобусну ичинде 
турургъа тюшгенди. «Саулай да 
эки сутка чакълы бир тутхандыла 
аланы анда, не жатар,не жукъ-
лар амаллары болмай, ёкюлле 
да бермей.Аллай болумлагъа 
Европалы сюд азап чекдириугеча 
къарайды»,-дейди Коблев.

Дагъыда ол айтханыча, СИЗО-да 
да Мадина Хацуковагъа аны баш 
иеси тутхан ёкюлню жибермей 
тургъандыла. Аны орунуна анга 
«къырал ёкюлню» чакъыргъан-
дыла. Андан сора  юйюне жибер-
гендиле, башха юч къуллукъчуну уа 
тутхандыла.

 Дизайнерге не соруула бе-
рилгенлери алыкъа белгисизди: 
Мадина Хацукова кеси,аны ёкюлю 
да телефонну алмайдыла. Феде-
рация Советни КъМР-ден члени 
Альберт Кажаров оюм этгенден, 
«Хацукованы къоркъутхандыла 
да, анга следствиени айтханын 
этерге тюшгенди». «Юч сабийи 
болгъан  тиширыуну террорист-
каныча юйюнден суууруп алып 
кетселе, жукъларгъа къоймасала, 
ёкюлню жибермеселе, ол не да 
жазар»,-деп акъыл этеди Кажаров.

Руслан Коблев а,эштада, Мади-
на Хацукованы юсюнден терсленн-
генни статусу кетерилгенди, энди 
ол бу ишге шагъатча къатышады 
деп,алай сунады. «Аны юсюн-
ден РФ-ни МВД-сыны следствие 
департаментини ахыр  билди-
риуюнде да айтылады,-дейди 
ёкюл.- Ол алай эсе, иш бек къу-
журду. Къуллукъчуланы къауумун, 
дизайнерни да филармонияны 
мекямын алып,къыралны ырыс-
хысын тонагъансыз,деп терслей-
диле. Тонагъансыз дей эселе, 
алагъа андан файда тюшмей 
къалмазгъа керекди. Алай не 
Жамборовлагъа, не Лигидовха 
аны тюк тенгли бир хайыры жокъ 
эди. Ала аны 1 миллион сомгъа 
сатханлыкъгъа, аланы хуржунла-
рына  бир сом да тюшмегенди. 
Бу ишде ырысхы къоллу жаланда 
Хацукова болгъанды. Алай энди 
аны шагъатны статусуна кёчюрген 
эселе, ол жукъ да урламагъанды. 
Да сора  тутулгъан юч къуллукъчу 
уа бютюн да тазадыла. Алай эсе 
уа аланы жаланда бир статьягъа 
кёре терслерге боллукъду. Ол 
286-чы статьяды-къуллукълары 
бла байламлы полномочияларын 
оздуруп хайырланыу. Алай иш анга 
кёре ачылса эди, бир тюрлю аскер 
самолет, спецназ да керек боллукъ 
тюйюл эдиле. РФ-ни Уголовный ко-
дексинде ол статьягъа кёре жууап-
ха тартыу тазир салыу бла чекленип 
къалады. Алай спецназ жиберир 
ючюн сылтау  керек эди да!..

Ёкюл акъыл этгенден, Нальчикге 
силовиклени ёшюн уруп келген-
лерин, чиновниклени тутулгъан-
ларын да бу ишни къурагъанла 
коррупциягъа къажау кюрешнича 
кёргюзтюрге кюрешгенликге, аны 
политика магъанасы болгъанына 
сёз да жокъду.

Къуллукъчуланы къоруулагъан-
ла, ала законсуз тутулгъандыла 
деп,алай къарайдыла эмда Мо-
скваны шахар сюдюне тарыгъыу 
жазып бергендиле. Андан жууап 
келгенлей, ёкюлле Руслан Коблев 
бла Анна Ставицкая  Адамны эр-
кинликлери жаны бла Европалы 
сюдге да тарыгъыу жиберирге 
мурат этедиле. Коблев айтханнга 
кёре, озгъан ыйыкъны башында 
Владимир Жамборовну «Матрос-
ская Тишина» тюрмени больни-
цасына кёчюргендиле. Жюреги 
ауругъаны себепли аны тюрмеде 
тутаргъа жарамайды. Ол кишиге 
къоркъуу салырча тюйюлдю, юйде 
тышына чыкъмай турурча этилсе 
да тамамды. Ол ёлюп къалса, 
Магницкий блача дагъыда бир иш 
къозгъаллыкъды»,- дейди ёкюл. 
«Эштада, къыралда бла МВД-да 
башчыланы алышыннганларын 
хайырланнгандыла» Ол политика 
магъаналы иш болгъаныны юсюн-
ден Федерация Советни КъМР-
ден члени Альберт  Кажаров да 
айтады.  Мен аны бла Нальчикде 
болгъан къаугъалы ишден сора 
Шереметьево аэропортда тюбеш-
ген эдим. Кажаров туугъан жерине 
бара эди.

-Соруула чыгъаргъан шартла 
бардыла, аланы,сёзсюз, тинтирге 
керекди,-дейди ол.-Мекямны ры-
нок багъасындан учуз сатхан эселе, 
аны сылтауун ачыкъларгъа керек-
ди. Алай сиз ол юйню кёрге эди-
гиз… Ол 30-чу жыллада ишленнген 

Ахыры. Аллы 1-чи бетдеди. сюйгенди. Турсунбек  Акун айтха-
ныча, граждан уруш узбеклилени 
бла къыргъызлыланы араларын-
да баргъанды, аны кезиуюнде 
400-ден аслам адам ёлгенди. 

Болсада къаугъагъа башха 
миллетлени келечилери къа-
тышдырылмагъандыла, таулула-
ны, чеченлилени, ингушлуланы, 
башха миллетлени араларында 
ачыгъан жокъду.

Къаугъаны сылтаууну  юсюнден 
айтханда уа, ол озгъан ёмюр-
ню 60-чы жылларында окъуна 
башланнган эди. Ол  Къыргъыз-
станда жашагъан узбеклиле кес-
лерине автономия излегенлери 
бла байламлы болгъанды.  2005 
жылда уа къырал башчылары-
ны терс оноулары, коррупция 
уллу болгъаныны хатасындан 
чыкъгъандыла. «Бюгюнлюкде уа 
таматала демократиялы  халда 
алышыннгандыла. Мен   асыры 
къууаннгандан, бу магъаналы 

ишге жораланнган жыйылыуда 
жилягъан окъуна этгенме», - де-
генди къонакъ. 

КъМР-ни Сабий фондуну  баш-
чысы Светлана Умова уа адамны 
эркинликлерин сакълау  къалай 
къуралгъанын соргъанды. Тур-
сунбек Акун айтханыча, къырал-
да коррупция бек уллуду.  «Аскар 
Акаев президент болгъанында да 
айтхан эди, судьяланы 80 про-
центи сатхычла болгъанларын. 
Бюгюн да ол хал тюрленмеген-
ди», - дегенди.

Россейни илмула академи-
ясыны Къабарты -  Малкъар 
Илму  арасыны директоруну 
орунбасары Улакъланы  Махти 
уа ол къаугъаладан сора бизни 
жерлешлерибиз  къалай жа-
шагъанларын билирге сюйген-
ди. Турсунбек Акун  айтханыча, 
Къыргъызстанда 80 миллет-
ден аслам жашайды. «Къазах-
стандача, бизде да Миллетлени 

Социальный объектлени юс-
леринден айтханда уа, министр 
билдиргенича, байрамгъа хазыр-
ланыуну чеклеринде Нальчикде 
сабий стадионну къурулушун бо-
шаргъа, Келишиулюкню майда-
нында фонтан ачаргъа, Пирогов 
орамда орта школну битдирирге, 
Тембора Мальбаховха  эмда 
Шора Ногмовха эсгертмеле са-
лыргъа, Къабарты театрны ме-
кямын эм «Навеки с Россией» 
арканы тапландырыргъа, башха 
жумушла да белгиленедиле. Бол-
сада Арсен Каноков, бу тизмеде 
2013 жылда битдирирге белги-
леннген объектле да болгъан-
ларын эсгертип, аны жангыдан 
сюзерге буюргъанды. 

КъМР-ни къурулуш эм архи-
тектура министрини орунбасары 
Андрей Журавлев билдиргенича 
уа,   министерствону планында 
сентябрь айгъа дери бошаргъа 
жаланда тёрт объект барды, ол 
санда Нальчикде фонтан, сабий 
стадион эм Пирогов орамда 
орта школ, Урухда физкультура-
спорт комплекс. Арсен Каноков 
Келишиулюкню майданында 
фонтанны ишлетирге заман 
аз къалмагъанмыды, деп сор-
гъанды. Алай Андрей Журавлев 
айтханыча, конкурс болгъанды, 
къурулушну бардырлыкъ под-
рядчикле белгилидиле, ала  аны 
заманында битдирирге айта-
дыла. Республиканы Башчысы, 
дагъыда «Навеки с Россией» 
эсгертмени тапландырыргъа 

Байрамны бийик даражада бардырыргъа тийишлиди    

уллу къоранчла этилмезликлерин 
белгилеп, бу объектни да тизмеге 
къошаргъа буюргъанды. 

 Шора Ногмовха эсгертме са-
лыуну юсюнден оноу къачан этил-
генди, деп да соргъанды Арсен 
Каноков. Руслан Фиров айтханыча, 
аны Къабарты-Малкъар къырал 
университетни аллында Ногмов 
эм Чернышевский  орамла бирге 
къошулгъан жерде салыргъа му-
рат барды. Бу жумушлагъа ахчаны 
«Бум-Банк» бёледи. 

НОТР телекомпанияны башчы-

Ахыры. Аллы 1-чи бетдеди.
баракды. Кесине да бир ненча кере 
от тюшгенди. 80-чи жылладан бери 
да къоркъуулугъа саналып келеди. 
Филармонияны коллективи да анда 
ишлемейди, аланы Музтеатргъа 
кёчюргендиле. Кажаров хапарлагъ-
аныча, ишни материалларындан 
КъМР-ни администрациясында 
былтыр августдан бери телефон 
сёлешиулеге тынгылап тургъанла-
ры белгили болгъанды.

-Республиканы башчыларыны 
сёлешгенлерине сау жылны тын-
гылагъандыла. Ол заманны ичинде 
коррупция бла байламлы жаланда 
бу шартны тапхан эселе, КъМР-ни 
властьларына аперим дерге керек-
ди. Саулай къыралда коррупция 
ишледе къаллай бир ахча жюрюге-
ни бла тенглешдирсег а - бютюнда.

-Коррупция шарт барды да,-
дейме мен.

-Аны тюзюн бла терсин айы-
рыргъа керекди. Коррупция деп 
чиновникле-коррупционерле кес-
лерине файда тюшюрген заман-
да айтылады,-деп жууаплайды 
сенатор.

Ол Нальчикде спецоперацияны 
сылтауу жаланда коррупциягъа 
къажау кюреш болмагъанына 
ишексизди,  КъМР-де шёндюгю 
властьлагъа къажау политика 
кюрешди,дейди.

-Ол ачыкъ кёрюнюп турады: 
Москвадан спецназдан жюз адам-
ны сюрюп келиу, административ 
мекямгъа ёшюн уруп кириу, турни-
кетлени сындырыу- битеу бу затла 
террористлени жокъ этер ючюн 
угъай,  къуллукъчуланы бла бир 
тиширыуну тутуп следовательге 
элтир ючюн этилгендиле. Сагъыш 
этсенг,соруу чыгъады: ол кор-
рупциягъа къажау кюрешмиди, 
огъесе КъМР-ни башчыларыны 
оппонентлерини «милициячы къол-
ла бла» бардырылгъан политика 
къажаулукъларымыды,деп.

-Оппонентле деп кимлеге 
айтасыз?-деп сорама мен.- Аланы 
юслеринден хапар жюрюгенли бир 
ненча жыл болады, кишини аты уа 
айтылмайды.

-Республикада туууп ёсгенледен 
Москвада, сёз ючюн, кюч структу-
ралада, уллу къуллукълада ишлеп 
тургъанла бардыла. Алагъа не 
керекди?

-Республикада властьны къолгъа 
алыргъа. Къыралда,МВД-да да 
башчыланы алышыннганларын 
хайырланып, федеральный структу-
раланы да  болушдуруп, кеслерини 
политика муратларына жетерге 
умут этгендиле. «Оппонентлени» 
муратлары,Кажаров айтханнга 
кёре, «республиканы шёндюгю оно-
учуларын аман бетли этерге эди».

-Республиканы Акъ юйюне фе-
деральный спецподразделенияла 
кюч бла кирип келселе, ол респу-
бликагъа, аны башчыларына да 
даража къошмагъаны баямды. 
Энди аллай башчыгъа ишлерге 
алгъындан эсе къыйын боллукъду, 
адамлагъа федеральный араны 
бла субъектни араларында хал-
лагъа бу спецоперациягъа кёре 
багъа бичмезге кереклисин къалай 
ангылатсын.

«Ол адам арт беш жылда бизге 
кёп тыйгъычла салгъанды» «По-
литика оппонентлени» юслеринден 
хапар 15-чи июньда жангы бет ал-
гъанды. Ол кюн сюдде Владимир 
Жамборов Нальчикде спецопера-
цияны къурагъанладан бири Арсен 
Каноковну эрттегили душманы 
Юрий Коковду-РФ-ни МВД-сында 
экстремизмге къажау кюрешни 
департаментини башчысы,дегенди. 
Юрий Коковну юсюнден «Кавказ-
кая политика» эксперт интернет 
журналда чыкъгъан материалда 
жазылгъаныча,  бу полициячы 
къуллукъчу КъМР-ни алгъыннгы 
президенти Валерий Коковха бек 
жууукъ эди, бюгюнлюкде да 2005 
жылдан бери властьны къолгъа 
алыргъа умут этген кючлю къау-
умгъа   киреди. Миллет шарт да 
Коковха тап келеди: аны юй бийчеси 
таулуду, аллай къатышлыгъ а, къа-
бартылылагъа кибик, таулу кланнга 
да хайырлыды. Таулу активистлени 
арт жыллада КъМР-ни шёндюгю 
башчысына даулары кёп эдиле. Ала 
аны малкъар халкъ кёчюрюлген-
де, андан сыйырылгъан жерлени 
республиканы иелигинден таулу 
муниципалитетлени оноуларына 
къайтарыуну юсюнден законну 
толтурулурун тыйып турады,деп 
терслейдиле.

Мен КъМР-ни Башчысы Арсен 
Каноковну пресс-службасына аны 
бла интервью этерге сюйгеними 
билдиргенме. Биз Москвада «Укра-
ина» къонакъ юйню холлунда тю-
бешгенбиз. Каноков сабыр кёрюне 
эди,къуллукъчула тутулгъанда этил-
ген процессуальный бузукълукъ-
ланы юслеринден айта эди. Аны 
администрациясыны таматасыны, 
«жашырын информацияны жю-
рютген адамны», телефон бла сёле-
шиулерине тынгыларгъа ким эмда 
не сылтау бла эркинлик бергенин 
билирге кюреширикме,дегенди.

Мадина Хацукованы юсюнден да 
айтханды: ол дизайнерди, битеу Се-
вер Кавказны сабий тепсеу коллек-
тивлерине кийимле тигеди, миллет 
культураны даражасын кётюреди, 
«анга сау заманында окъуна эсгер-
тме салыргъа керекди».

-Россейни башчылары культу-
рагъа болушургъа керекди деп 
турадыла,-дейди Каноков.- Къалай 
бла? Кишиге керек болмагъан оюла 
тургъан  юйню чагъыр заводха 
угъай, миллет кийимлени кёрмю-
чю болсун деп сатаргъа умут этген 
эдик да…

Мен тутулгъанла бла аны жууукъ-
лугъуну юсюнден да сорама. Ала 
жууукъладыла деп РФ-ни МВД-
сыны билдириуюнде айтылгъанды. 

Каноков Жамборовла аны жетиге 
айланнган жууукълары болгъанла-
рына, Хацукова уа юй бийчесини 
ючге айланнган эгечи болгъанына 
женгдиреди. «Ала бла мен бек 
узакъбыз, республикада жашагъ-
анланы ючден бири бир бирине 
ма алай жууукъ жетедиле,-дейди 
чиновник.- РФ-ни законларына 
кёре уа, ала мени жууукъларыма 
саналыргъа керек тюйюлдюле. 
МВД-ны билдириулерин жараш-
дыргъан адамла аны биле да 
болмазла».

Юрий Коковну юсюнден КъМР-
ни президенти ачыкъ айтмайды: 
оппозиция,оппонентле дегени 
бла къутулургъа кюрешеди. Мени 
Коковну юсюнден сорууума: «Ол 
адам арт беш жылда бизге кёп 
тыйгъычла салгъанды»,-деп 
къойгъанды. Каноков айтханнга 
кёре, аны «оппоненти» 2010 жыл-
да КъМР-ни МВД-сыны башчы-
сына «кесини шуёхун» генерал 
Васильевни салдырыр ючюн 
къадалып кюрешгенди.  Бу ишде 
кюч структурала бла келишме-
улюк кёрюнюп турады. Каноков 
айтханнга кёре,  Север Кавказны 
жер-жерли властьланы «москвачы 
оппозициялары»-федеральный 
структурада ишлеген келечилери- 
болгъан битеу республикаларында 
да хал ма алайды.

-Республикада уллу къуллукъ-
лагъа Москвадагъы «оппозиция» 
айтхан адамла салынадыла, ала 
уа биринчи кюнден окъуна бизни 
бла угъай, бизге къажау ишлеп 
башлайдыла,-дейди Каноков.

Мен анга филармония бла бол-
гъан ишни юсюнден тюзюнлей 
сорама: коррупция шарт бол-
гъанды да? КъМР-ни Президенти 
тинтиулеге къатышмагъанын, 
следствиеге къысыулукъ этмез 
ючюн, интервью окъуна берме-
генин айтады. Кесини оюмун 
билдирирге жаланда Жамборовну 
тутханларындан сора сюйгенди: 
«Володя тюз адамды, саулугъу 
жокъду. Бу болумгъа мени ха-
тамдан тюшгенин да ангылайма.
Мени къуллугъумдан тайдырыргъа 
кюрешедиле. Мен шёндю бир 
жанында къалсам, артда аны 
атасына не бет бла тюберикме?»

Къабарты-Малкъарны Башчысы 
бу къаугъа чыгъаргъан иш не къа-
дар тынгылы тинтилсе сюйгенин 
айтады. Алай мында жууапладан 
эсе соруула кёпдюле,деп къоша-
ды. Республикада аракъы,чагъыр 
заводла къалай  ишлегенлерине 
филармониядан эсе бегирек эс 
бурургъа тийишлиди. (Хапарлагъа 
кёре, аракъы бизнес Каноковну 
«оппонентлерини» къолларын-
дады.)

-Республиканы бедишлик этерге 
кюрешгенча кёрюннгендиле ол 
ишле манга,-дейди андан ары 
Каноков.- Къабарты-Малкъаргъа 
алай этерге жарарыкъ тюйюл эди. 
Ол саулай Кавказда да дотациясы 
бек аз болгъан республикады, 
жети жыл мындан алгъа дота-
циясы 73 процентни тутхан эсе, 
шёндю-45 процентди. Аны алай 
сындырыргъа нек керек эди? Сора 
не къадар иги ишлерге кюреш-
сенг, ол къадар аманмы боласа? 
Бу иш бизни  даражабызгъа бек 
къаты къатылгъанды.

Керти окъуна, энди Кано-
ков федера льный арагъа 
ышанамыды,деген соруу  феде-
ральный ара анга жууап этгинчи, 
хар жерде да берилгенлей тур-
лукъду.

КъМР-ни Правительствосунда 
къуллукъчуладан бири манга 
былай айтханды: спецоперация 
болгъан кюн Каноковха Север-
Кавказ республикаланы бир къау-
умуну башчылары сёлешгендиле.  
Нальчикде болгъан къаугъа аланы 
барысын да тынгысыз этдиргенди. 
Федеральный кюч структурала 
жер-жерли властьла бла оноу-
лашмай аллай затла эте эселе 
(Дагъыстанда кёп болмай респу-
бликаны таматасыны бла След-
ствие управленияны башчысыны 
араларында даулаш чыкъгъанды), 
граждан властьны бла регионда 
федеральный кюч структураланы 
араларында къаугъаланы жашы-
рыр онг болмай къалгъанды.

Арсен Каноковну республикада 
«оппозициясы» уа филармония 
бла къаугъаны башха сылтаулары 
бардыла деп,алай оюмлайды. 
Сёз ючюн, «Курорты Северного 
Кавказа» деген кёпмиллиард-
лыкъ федеральный проект. Аны  
кюз артында жашауда бардырып 
башларгъа айтадыла. Черкесли 
активист Ибрагим Яганов оюм 
этгенден, республикагъа уллу ин-
вестиция ахча келирни аллында 
«федеральный арада ким эсе 
да» КъМР-де «кеси адамларын» 
салыргъа сюеди. Каноковну бек 
уллу душманларындан бири Яга-
новча суннганла кёпдюле. «Энди 
коррупциягъа къажау кюреш 
башланды деп,алгъа кёпле къуу-
аннган эселе, шёндю, уголовный 
иш туура болгъанда, аллай умутла 
юзюлгендиле,-дейди активист.-
Сёз бир тозурагъан мекямны 
юсюнден баргъанын, алай эсе 
уа, коррупциягъа къажау кюреш 
угъай, къуллукъла ючюн къаугъа 
чыкъгъанын хар ким да кёреди».

«Власть» Экстремизмге къажау 
кюреш жаны бла управленияны 
башчысы Юрий Коковха интервью 
беририн тилеп запрос ийгенди. 
Номерге къол салыныр кезиуге 
РФ-ни МВД-сындан бизге жууап 
келмегенди, алай биз жууап алыр-
быз эмда аны журналны келир 
номеринде басмаларбыз деп умут 
этебиз.

«Коммерсантъ Власть» 
журнал. 

сы Владимир Вороков оюм этген-
ден, тарыхны юсюнден фильм 
алдырыргъа да боллукъ эди, 
дагъыда къууанчлы жумушланы  
юсюнден ара телекомпанияла бла 
газетле да билдирирге керекдиле.  
«Республикада адамла бу кюнню 
ашыгъып сакълайдыла. Ол 455 
жыл мындан алгъача, бюгюн да 
кесини магъаналылыгъын тас 
этмегенди», - дегенди. 

Жыйылыуда башхала да сёлеш-
гендиле. Ол тийишли эсгертиуле 
къабыл этиу бла бошалгъанды. 

Анда байрам кюнлени планын 
жангыдан сюзерге, Нальчик ша-
харны байрам халда жасаргъа, 
республикагъа башха субъект-
леден къонакъла чакъырыргъа, 
районлада бла шахарлада да 
къууанчлы жумушла къураргъа эм 
башха буйрукъла бардыла.

Кенгешге КъМР-ни Парламен-
тини спикери Чеченланы Ануар, 
премьер-министр Иван Гертер, 
федеральный инспектор Вла-
димир Канунников эм башхала 
къатышхандыла. 

ТИКАЛАНЫ Фатима.

Спартакиада

ассамблеясы къуралгъанды. 
Алагъа Бишкекни арасында уллу 
мекям да берилгенди – хар диа-
спораны кесини офиси барды. 
Манга миллетчилик этиледи деп 
алыкъа бир тарыгъыу да келме-
генди», - дегенди.

Жыйылыуда башха вопросла 
да сюзюлгендиле. Ызы бла 
Турсунбек Акун эм аны бизге 
ашырып келген Джамбулат Оз-
доев Ингушетия Республикада 
Адамны эркинликлери жаны бла 
уполномоченный   КъМР-ни Пар-
ламентини спикери Чеченланы 
Ануар бла тюбешгендиле.  

Бараз кюн а Турсунбек Акун 
бла Зумакъулланы Борис Элбрус 
районнга баргъандыла. «Халкъ 
кёчюрюлгенде, элбрусчуланы 
асламы Къыргъыстаннга тюш-
гендиле, ала бюгюн къалай 
жашагъанларын кёрлюк эдим», 
- дегенди къонакъ.   

АБДУЛЛАХЛАНЫ Фатима.

къатышханланы араларында шу-
ёхлукъну кючлендириудю. Бый-
ыл  программагъа баскетбол, 
волейбол, шахматла, шашкала, 
гитче футбол ойнау, женгил ат-
летика (разин топну, ташны да 
атыу, чабыу, узунуна секириу), 
стол теннис,жипни тартыу эм 
жюзюу да киргендиле.

Спартакиадада Спорт,туризм 
эм курортла министерствону 

жыйымдыкъ командасы битеуко-
мандалы зачётда экинчи жерни, 
Урунуу эм социальный айнытыу 
министерствонукъу ючюнчю жер-
ни алгъандыла. Анга дагъыда 
КъМР-ни Башчысыны Админи-
страциясында, промышленность 
связь эмда информатика, эконо-
миканы айнытыу эм сатыу-алыу, 
финансла министерстволаны, 
жаш тёлюню, жамауат эмда дин 

организацияла-
ны ишлери жаны 
бла, агъач жаны 
бла къырал ко-
митетледе ишле-
генле да къатыш-
хандыла.

Парламентни 
командасына 28 
адам киргенди. 
Аланы араларын-
да комитетлени 
таматалары Заур 
Апшев,  Муаед 
Дадов, Жанатай-
ланы Салим, Су-
майланы Ахмат, 
Валерий Грине-
вич, Парламент-
ни аппаратыны 
башчысы Влади-

мир Битоков, спикерни кенгешчи-
си Анатолий Барсагов да болгъан-
дыла. Шахмат эм шашка ойнау-
да Додуланы Аскер,Чеченланы 
Абдуллах бла Заурбек Ципинов 
кишиге оздурмагъандыла. Во-
лейболда уа команда Мухамед 
Бекалдиевни,Руслан Вороковну, 
Жанатайланы Салимни, Алек-
сандр Зароченцевни, Алим Ме-
греловну, Аслан Макоевни, Су-

майланы Ахматны бла Руслан 
Токовну хайырындан хорлагъ-
анды.

  Стол теннисде биринчи жер-
леге Олеся Дохова,Руслан Во-
роков бла Сергей Морженин 
чыкъгъандыла. Парламентни ко-
мандасы жип тартыуда да кюч-
лю болгъанды. Бу эришиулеге 
Хазраил Ахобеков, Валерий Гри-
невич, Мухамед Казанов,Михаил 
Миронов,Эльдар Созаруков бла 
Сумайланы Ахмат къатышхан-
дыла. Жюзюуде бла женгил 
атлетикада уа Парламентни 
командасы къарыусузуракъ 
эди, аны себепли анга экинчи 
жер жетгенди. Баскетболда уа 
ол андан да осал эди, ючюнчю 
болгъанды.

Эришиулени рекордсменине 
Руслан Вороковну санаргъа 
боллукъду. Ол спортну беш тюр-
люсюнден оюнлагъа къатышып, 
эки алтын майдал алгъанды.

КъМР-ни Парламентини ко-
мандасы къырал къуллукъчула-
ны спартакиадаларында тёртюн-
чю кере хорлагъанын эсигизге 
салыргъа сюебиз.

КъМР-ни Парламентини 
пресс-службасы.

ТюбешиуАХШЫ ТЁРЕЛЕ

Жаш заманынгда аз тюрлю затха 
тюбемейсе, аланы ызларындан не 
боллугъуну сагъышын да этмей. 
Отузжыллыгъымда юйюр къураргъа 
дейме да, аны аллында уа Акъ – 
Къая бла саламлашып къайтыргъа 
сюеме. Ол ёрлерге къыйын тюйюл-
дю, алай жолу узакъды. Элден анга 
дери 16 километр барыргъа керекди. 
Алай бла эркин жашауума сау къал 
дерге излейме. 

Рюкзагымы да алып, Бызынгы 
– Къара–Суу автобусха олтурама. 
Андан тюшгенимде, алыкъа кеч 
тюйюл эди да, таула таба  жан ата-
ма. Кюн къарангы бет алгъынчы, 
къошха жетерге излейме. Элден 
чыгъып, бир кесекден айланч жол-
гъа жетеме. Ол ауушха, Нальчик 
жанына элтгенин билеме. Аз –аз-
дан, къарангы бола, жауун да тама 
башлайды. Артдаракъда уа туманны 
келгенин, кёк кюкюрегенин да кё-
реме. Жюрегими къоркъуу бийлей, 
артхамы къайтайым деп да келеди 
кёлюме. Юсюмдеги штормовка бла 
аны бёркю сакълайдыла  мени  кюч 
ала баргъан жауундан. 

Баям, сагъат тогъуз бола болур 
эди, алыкъа жолну жаланда эки-
ден бирин баргъанма. Сентябрьни 
ахырыды да, кечеле, къарангы да 
болуп, сууукъ да эдиле. Башындан 
келген суучукъла, жолда жыйылып, 
хазна кёрюнмейдиле. Жол узуну не 
эсе да бир къужур зат таууш этген-
лей, хырылдагъанлай, узакъ болмай 
келгенча эди. Бир-бирде къоркъууум 
асыры кючлюден сыртым бла тер 
да барады. 

Бир талай жол къыдыргъандан 
сора, туман жукъаргъанча, узакъ 

Ислам динден билим бе-
риу араны  жангы окъуу жыл 
башланыр заманнга ачар 
мурат барды. Аны юсюнден 
журналистле бла тюбешиуде 
КъМР-ни Муслийманларыны 
дин управлениясыны  баш-
чысы Хазратали Дзасежев 
айтханды. Ол билдиргенича, 
битеу къурулуш ишле бо-
шалгъандыла, бюгюнлюкде 
уа сюртюу-бояу жумушла 
тамамланыладыла. «КъМР-
ни Башчысы Арсен Каноков, 
объектни болуму бла шагъ-
ырейленнгенде, жууаплы 
министерстволагъа битеу 
кемчиликлени къысха заман-
ны ичинде кетерип, араны 

Власть структураланы бла бандит 
подпольяны араларында бир 

бирге къажау туруугъа иги тюрслеп 
къарасакъ, сейир затны эслерге бол-
лукъду. Властьны къолгъа этер эм 
андан ары «Имарат Кавказ» дегенни  
къурар ючюн кюрешде жер-жерли 
«моджахедле» кеслерини  биринчи 
душманларына полицияны къуллукъ-
чуларын санайдыла эм аны юсюнден 
ала контрольлукъ этген Интернет-
сайтлада айтхандыла. Душманны тюз 
ол халда шарт ачыкълау эм тохтаусуз 
анга информация жаны бла битеу-
дуния сетьде шагъатлыкъ этип туруу 
боевиклеге ким  эсе да уста режис-
сёрлукъ эте болур деген оюмну туу-
дурады.  Къолларында автоматлары 
эм гранатомётлары бла аны айтханын 
этип, Кавказны агъачларында бугъ-
уп, сюркелип айланнганланы кимле 
болгъанларын биз уста билебиз. Ол 
«оюнну заказчысы уа кимди?

Ол соруугъа эм аны бла байламлы 
болгъан соруулагъа тийишли жууапла-
ны озгъан жыллада болгъан бушуулу 
ишледе, ол санда террористле Наль-
чикни ууучларгъа кюрешгенлерин, 
энчи халда айтыргъа боллукъду. 
Ол заманда, 2005 жылда 13-чю ок-
тябрьде, исламистлени бир бёлек 
сауутланнган къауумлары Къабарты-
Малкъарны ара шахарыны властыны 
эм правону къоруулаучу органларыны 
объектлерине чабыууллукъ этген эди-
ле. Уруш сутка чакълы бирни баргъан 
эди эм къозгъалгъанланы къажау-
лукълары тунчукъдурулгъан эди. Тер-
рористлени  ол чабыууллукъларыны 
хатасындан ол кюн 12 мамыр адам 
эм кюч структураланы да 35 адамы 
ёлген эдиле.

Артда тохташдырылгъан эди Наль-
чикге чабыууллукъ этгенлени баш-

чыларындан бири Анзор Астемиров  
болгъаны («Имарат Кавказ» къауумну 
къабарты-малкъар «филиалыны» 
алгъыннгы башчысы. Ол 2010  жылда 
ёлтюрюлгенди). Ол эм аны бир-бир нё-
герлери ислам динни тыш къыраллада 
окъугъандыла. Аны бла бирге бир-бир 
араплы къыраллада билим берген 
учреждениялада окъутууда экстремист 
магъаналы дерсле болгъанларын жа-
шыра да кюрешмейдиле. Битеудуния 
«джихатны» аллай «уяларындан» би-
ринде шагъырейленнгенди Астемиров 
Абу Бакр ан Наджи кибик «акъыллы» 
радикалланы ишлери бла.

Астемиров дин жаны бла билими 
болмагъан эсе да, насийхатлыкъ эм 
басма ишле бла бек тири кюрешгенди. 
Сёз ючюн, аны «Идарату-т-таввахуш» 
(«къатыш-къаралыкъ, жаныуарлыкъ, 
билимсизлик, ангылаусузлукъ бла 
башчылыкъ этиу») деген бир иши тер-
рорчулагъа столларындан кетмеген 
китап болгъанды, энчи алып айтхан-
да, 2005 жылда мамыр Нальчикге 
чабыууллукъ этгенледен эм ол чабы-
ууллукъну къурагъан террорчуладан 
кёбюсюне.

Ол ишни баш мураты - къыралны 
шёндюгю моделин ууатыр ючюн, 
бек алгъа правону къоруулаучу си-
стемасын къарыусузландырыргъа 
керекдиле, андан сора уа властьны 
сауутсуз окъуна алыргъа боллукъду 
демекликди.

Ма алай этерге кюрешгендиле 
2005 жылда мамырлы Нальчикге 
чабыууллукъ этген террористлени 
кёбюсю. Алай  этерге кюрешедиле 
Шимал-Кавказ федеральный округну 
субъектлерини  асламысында аланы 
шекертлери  да.

бармай а жарыкъ ургъанча кёрюндю. 
Баям, ол къошдагъы чыракъны жа-
рыгъыды, деп келди кёлюме. Билмей 
тургъанымлай жарыкъны эслегеним 
манга кюч–къарыу берди. Энди кеси  
кесиме жолум алай къыйын, узакъ да 
тюйюлдю, дейме. Алай, арыгъаным 
хорлап, аякъларымы жерден кючден 
алама. Бир ненча сагъатдан бери 
суу жыйылып тургъан артмагъым а 
асыры ауурдан инбашымы аурутады. 

Холамлыланы къошларына жете 
башлагъанма. Къарыуум а мени 
къоюп баргъанчады. Жауун тохта-
май, алгъынча, къуяды. Сыртым 
энди къызыуумдан бла андан энишге 
баргъан терден жылыннганды да, 
жаланда олду мени къууандыргъан 
жолгъа чыкъгъанлы. Энди жолум 
ачыкъды, былайлада айланнган 

къабанла аны къазып барадыла. 
Арлакъдан а терек тамырланы табып 
къууаннган тонгузланы хурулдагъан 
тауушлары келеди. Къабанладан 
бири хурт – хурт этгенинлей, жюре-
гим табан тюбюме кетди деп болама. 
Бу агъач жаныуарла, бары да бир 
болуп, бусагъат манга атыладыла да, 
тишлерине алып, ёрге кётюредиле 
дегенча суратланы кёз аллыма кел-
тирип, бютюнда къоркъама. 

Энди таханнга тагъылып тургъан 
чыракъны жарыгъы аллымдады, 
къошну къабыргъаларын да эс-
лей башлагъанма. Арыгъаным бла 
къоркъгъаным хорлап, мекямны ал-
лына жетгенлей, жыгъылып къалама 
да, бузну сындырыучу таягъым бла 
урама эшикни. Эки къойчу олсагъат 
чыгъадыла да, юйню ичине элтеди-

ле. Юсюмдеги суу кийимлерими 
тешип, кёлек бла жылы огъары жан 
да кийдиредиле. Къолума да исси 
сют бла гыржын бередиле. Кече 
къошну чырдысындагъы биченде 
жатама. Кёп заман жукълагъанымы 
да билеме.

Эрттенликде чыпчыкъланы таууш-
лары бла бетиме ургъан кюн таякъ-
ны жылыучугъундан уянама. Андан 
жерге тюшгенимде, ол къуруй тура 
эди. Кечеги жауун болгъанны жуууп, 
тазалап кетип, энди хар неге да жан 
киргенчады. Узакъдагъы таулагъа уа 
акъ къар тюшгенди. 

Къошну жанында  бир бийик къарт 
таулу сюелип. Башында аны жан-
гы, акъ кийиз къалпагъы, юсюнде 
жамычысы, къолунда уа таягъы. 
Ол жарыкъ ышарды да, ауузунда 
бузулмагъан тишлери кёрюндюле. 
Аны къарамы сабийники кибик эди. 
Ышаргъаны уа тюз да ол жарыкъ 
кюнча. Алай жарыкъ, бир кишиге 
да ушамай сабийле ышарыучудула. 

Сора билдим. Ол Мокъаланы 
Магометди. Кесине да 87 жыл бол-
гъанды тамам. Къошну жанында 
жапмада уа тюнене мени ары кий-
ирген жашла, мыдыхны ары – бери 
этип, кюлден тёгерек галауланы 
чыгъарадыла. Тюнене кече аллайла 
ашагъан эдим исси сют бла…

Алай бла кёргенме тау къошлада 
гыржынны къалай тюрлю биширген-
лерин. Андан бери аланы татыула-
рын бла жылыуларын унуталмайма.

Николай САМОХВАЛОВ.  
Сурат авторнуду.

СУРАТДА: таулу къойчула 
къалачла биширедиле.

Тюзюн алып айтсакъ, Наджини 
китабына «Къатыш-къаралыкъ-

ны къурауну эм алагъа башчылыкъ 
этиуню тактикасы» деп атасала, тюз 
боллукъ эди, нек дегенде ол китап 
радикаллы адамлагъа властьны къа-
лай алыргъа боллугъун кёргюзтген 
жолланы эм аланы инструкциясыды 
эм программасыды да аны ючюн. Ол 
алгъа правительствогъа къажау пропа-
ганданы кючлерге, къыралда болумну 
бузаргъа, къатыш-къаралыкъ болурча, 
къырал оноучу къауумсуз къалырча, 
халкъ асламланы къырал башчылагъа 
ышанмаулукъларын кючлерге, алагъа 
башчылыкъ этип, сауутла бла къажау 
турургъа, ала сюймеген правитель-
ствону тайдырып, властьха исламист-
лени келтирир ючюн, терактланы эм 
кеслерин аямагъан смертниклени 
хайырланыргъа чакъырады.

Шимал Кавказда бола тургъан 
ишлени алып къарасанг, араплы тео-
ретикни китабында айтылгъан затланы 
сауутланыча хайырланыргъа кюреше-
диле бизни «моджахетлерибиз». Сёз 
да жокъду аланы асламысы Абу Бакр 
ан Наджини ким болгъаныны  юсюн-
ден сёз окъуна эшитмегенлерине, 
алай эсе да, аны муратларын а бандит 
подпольядагъыла бек иги  биледиле.

Аны алай болгъанына жашауда 
шагъатлыкъ этген бир шарт бар-

ды. Полицияны офицерлеринден 
бири тутулгъан боевик бла бардыр-
гъан ушагъыны бир кесегин эшит-
диргенди халкъгъа. «Сиз полиция-
чыланы сауутдан атып ёлтюрюрге 
нек кюрешесиз?»-деген соруугъа, ол 
былай жууап этгенди: «Ментле болма-
сала эди, къалгъанла кеслери къачып 
кетерик эдиле!»-деп.

Алай тюйюлдю деп даулашаллыкъ 
да тюйюлсе, нек дегенде толтуруучу 
властьны органлары, полициячыла бла 
бирге жамауатда къоркъуусузлукъну, 
низамлылыкъны эм тутхучлулукъну 
баш гарантыдыла. Аны, къуру агъач-
дагъы бандитледен сора да, Шимал-
Кавказ федеральный округну субъект-
леринде жашагъанланы асламысы бек 
иги ангылайдыла.

Ма алагъады тюрлю-тюрлю мил-
летлени эм социальный къауумланы 
келечилеридиле «джихадны» идеоло-
гларыны Интернет чакъырыулары, ма 
алада сёз полицияны юсюнден барады 
хар заманда да. Ма ол лозунглада  
къара жагъаргъа кюрешедиле по-
гонла  жюрютген адамлагъа, халкъны 
сюймеклигин да жокъ этерге.

Информация сермешде 2012 жыл-
да 21-чи февральда болгъан 

шартны бир кесегин газет окъуучула да 
билселе сюеме. Алай эсе, ма цитата: 
«Милиция – Конституция эм Россей 
Федерацияны законлары къалай 
толтурула баргъанларына контроль 
этген толтуруучу властьны органыды. 
Алайды да, мент – властьны тутуругъ-
уду. Кавказда милиция уа, къайсы 
миллетден болса да, ингушлумуду, 
дагъыстанлымыды, ким да болсун, 
оккупантды.

Ма олду къара пиар деген амал бла 
«имаратчыла» оппонентлерин болмагъ-
ан затла бла терслерге кюрешгенлери, 
сора  бар да ачыкъларгъа кюреш ким  
тюз,  ким терс болгъанын. Шахарланы 
эм эллени бетсиз дин фанатикледен 
къоруулагъанла аланы кёз къарамла-
рын жаратмагъан кимле болсала да, 
оккупантла эм сатхычла нек болургъа 
керекдиле?  Россейни территориясында 
«Кавказ эмират» дегенни къураргъа кю-
решген ваххабитлени кёз къарамлары 

бла къарасакъ, правону къоруулаучула-
дан неда аскерде къуллукъ этгенледен 
къайсысы да артыкъ иги адамлача 
кёрюнюрюк тюйюлдюле.

Хау, Шимал-Кавказ регионну хал-
къыны аллында правону къоруулаучу 
солдатлагъа кир жагъаргъа кюрешиу  
- бек къыйын иш болгъанды «мод-
жахедлеге». Ма былайда  сагъышха 
къалгъандыла ала: «Энди жигитге эр-
кинликни сюйген таза жюрекли абрек 
саналмайды да, кесини  динин, намы-
сын эм халкъын да сатхан милиционер 
саналады»,-деп.

Кертиси бла да, халкъны асламысы 
шёндю жоллада, къоллада адам-

ланы тонап айланнган бандитлени угъ-
ай,  ма аладан халкъны къоруулагъан 
милиционерлени сюеди. Анга сейир 
этерча  да тюйюлдю.

Алгъын «моджахедлени» къолларын-
дан къорууланыр кючлери, гюняхлары 
да болмагъан абаданла, сабийле да 
къыйналсала, уялып, аланы юсле-
ринден абери айтмаучу эдиле, энди 
уа ачыкъ айтадыла, аны ючюн уялыр, 
буюгъур кереклиси да жокъду деп. Ма 
ала 2012 жылда 17-чи мартда Интер-
нет-посланияларында айтхан сёзле: 
«Озгъан жылны кезиуюнде «моджа-
хедлени» башчылары мурдарлагъа  
эм кяфырлагъа бизни юйюрлерибизге 
къадалыуну къоюгъуз»,- дегендиле. -Бу 
жол  бизни айтханларыбызгъа къулакъ 
салмасагъыз, «моджахедле» андан 
ары мурдарланы аярыкъ тюйюлдюле 
эм алагъа чабыууллукъ этерикдиле, 
ала кеслерини юйюрлери бла болгъан 
кезиуледе окъуна да».

Ол билдириуге «тюз ниетлиле» 
алгъын да, шёндю да къанлы 

ишлери бла шагъатлыкъ этедиле. 
Ма аланы «джихадларыны» бир-бир 
ишлери. 2011 жылда 31-чи декабрьде 
Къабарты-Малкъарны  Бахсан шаха-
рында «агъач кишиле» полицияны  
къуллукъчусу Мурат Шхагумов эки 
сабийи бла бара тургъан автомобильге 
сауутладан от ачхандыла.  Полициячы 
жараларындан алайда окъуна ёлгенди. 
Аны 8 эм 11-жыллыкъ сабийлери да, 
жаралыла болуп, больницагъа тапды-
рылгъан эдиле. Сабийледен бирини 
сол базыкъ бутуна окъ тийип  жаралы 
болгъан эди, экинчисини инбашын окъ 
тешип  ётген эди.

2012 жылда Дагъыстанны Хасавюрт 
шахарында  сагъат 22 бола туруп, Тол-
стой атлы орамда «имаратчы» бандит, 
полицияны къуллукъчусу юй бийчеси 
эм къызы бла кесини юйюне жете 
келгенде, машинагъа тапанчадан от 
ачханды, аны хатасындан полициячыны 
къолуна, къызыны уа аягъына окъла 
тийип, жаралы болгъандыла. «Моджа-
хедлени» аллай къанлы ишлери бек кёп 
болгъандыла, аланы санауну андан ары 
бардырмайыкъ. 

Проблеманы энчи кесеклеринден 
битеулю планларына кёчейик. Дин 

радикалланы полициячыланы жууукъ-
ларына (неда танышларына) аллай 
къатылыкъларын не бла ангылатыргъа 
боллукъду, ахыр айтылгъанла керексиз 
заманда, керексиз жерде болгъанлары 
бламы? «Агъач кишиле» ол бизни пра-
вону къоруулаучулагъа жууабыбызды, 
«Аллахны аскерчилерини» юйюрле-
рин басынчакъларгъа кюрешгенлери 
ючюн»,-дейдиле.

Алай эсе, былайда «моджахедле» 
аланы «жууукъларын басынчакълыкъ 
этген» деген сёзле бла не затны  ангы-
латыргъа кюрешгенлерин ачыкъларгъа 
керек болур.  Ол соруугъа бир заманда 
кесини видеообращениясында Губден-

деги (Дагъыстан) бандит къауумну 
башчысы Ибрагимхалил Даудов (2012 
жылда февральда ёлтюрюлгенди) 
жууап этген эди. Алайды да, кюч струк-
тураланы къуллукъчуларына «моджа-
хедле» этген да былайды: ала бизни 
къатынларыбыз (ата-аналарыбыз) 
жашагъан юйлеге киредиле, алагъа 
къарайдыла, болгъанны тинтедиле, 
сауут излейбиз деп, от-окъ, ваххабит 
литература излейбиз, дейдиле.

Ол законну чеклеринден озгъан 
затмыды да? Бандитле, анда-санда 
юйюрлерине келе, аш-азыкъ ала, кече 
къала, сауутну, чачдырыучу затланы да 
юйлеринде букъдура тургъанлары,  ат-
дырыучу устройстволаны да юйлерин-
де хазырлагъанлары жашырынлыкъ 
затмыды?

Правону къоруулаучула тинтиллик 
юйню иелерине не кёзден къа-

рагъанларыны юслеринден бир шар-
тны келтирип къарайыкъ: къуллукъчула 
(ол кезиуде милициячыла эдиле ала) 
айтылгъан Даудов Ибрагимхалилни, 
(юч жашын да биргесине алып, агъ-
ачха кетгенден сора) юйюн тинтирге  
келгенде, аны къатыны биле эди под-
валда дуния бла бир сауут болгъанын,  
люкга олтуруп, дууа окъуп башлагъан 
эди. Оперативникле аны дин сезимине 
чырмаулукъ этмей тургъандыла, ол 
тиширыу намаз этген сылтау бла ми-
лициячыланы подвалгъа жибермезге 
кюрешгенин биле эселе да.

Правону къоруулаучуланы ма аллай 
мамыр ишлери ючюн сауутну къолдан 
кетермегиз, дейдиле, полициячыны 
къатында аланы къартайгъан ата-ана-
лары, къатынлары, сабийлери болсала 
да, аланы окъуна да аямагъыз, дейди-
ле боевикле. Ма аллай мурдарылкъ 
ишле, къанлы ишле этип айланнган 
жаныуарла кеслерин дин ахлулагъа 
эм исламны законларын билгенлеге 
санайдыла. Алай болса эди, «тюзлюк 
ючюн кюрешгенле» тиширыуланы 
юслеринден хадисни уа билирге 
керек эдиле. Анда былай айтылады: 
«Ибн Умар былай айтханды, бир-бир 
урушладан сора ёлген тиширыула 
бла сабийле табылгъандан сора Ал-
лахны келечиси «тиширыуланы бла 
сабийлени  ёлтюрмегиз»,-деп (аны 
аль-Байхаки билдиргенди).

Хапарны бошай туруп, полицияны 
юсюнден, энчи алып айтханда, 

Шимал-Кавказ федеральный округну 
Къарачай-Черкес, Къабарты-Малкъар, 
Ингушетия, Шимал Осетия, Чечен 
эм Дагъыстан кибик субъектлеринде 
къуллукъ этген къуллукъчуларыны 
юслеринден бир бёлек сёз айтыргъа 
сюеме. Ол правону къоруулаучу струк-
тура не тюрлю жетишимсизликлери, 
эсеплеусюзлюклери бла да, ислам 
кийимни кийип, бизни жерибизде 
жайыла баргъан терроргъа шёндю 
къажау сюелген аз кючледен бириди. 
Ваххабизмни идеологлары полицияны 
юсюнден не айтыргъа кюреше эселе 
да, ма ол къоруулайды Шимал Кав-
казны халкъын «Имарат Кавказ» деген 
сектаны шекертлеринден.

Погонлары болгъанла болмасала, 
кимле къоруулайдыла мамырлыкъны 
эм низамлыкъны, кимле жалчытады-
ла?  Ала ол халда кюреше тургъанда, 
сакъаллы агъач кишиле уа, Абу Бакр  
ан Наджи кибик кёзге да кёрюнмеген, 
къайда болгъанлары да билинмеген 
биреу айтханны этип, бизни дуниябыз-
ны къатыш-къара этерге кюрешедиле, 
аллай кир ниетли адамла оноу этсинле 
бизге деп.

Висхан ХАЛИДОВ. 

хабын тутхан жаш адамла 
боллукъдула: бизни республи-
кадан, Адыгеядан, Краснодар 
крайдан, Север Осетия-Ала-
ниядан. Быллай окъутуу ара-
ла уа дагъыда бардыла Гроз-
ныйде, Къазанда, Москвада, 
башха шахарлада да. Битеу 
да бирге алты вуз. Окъургъа 
сюйгенле ары кирирге бол-
лукъдула. 

Ректор оюм этгенден,  вузда 
устазла бла проблема бол-
лукъ тюйюлдю. Нальчикде ис-
лам университетни выпускни-
клери, Пятигорскени къырал 
лингвистика университетини 
теология факультетинде окъ-
уп, быйыл дипломла аллыкъ-
дыла. Аланы жангы вузгъа 
ишге алыргъа боллукъду. 
«Республикадан тышындан 
устазланы келтирир керекли-
си жокъду, бизни кесибизде 
да кадрла бардыла», - деген-
ди Чочай улу. 

Ол айтханнга кёре,  ислам 
университетни мекямы эски 
эм тар болгъаны ючюн анда 
бир жолгъа 44 адамдан кёп 
окъутур онг жокъду. Дин 
билим алгъанла барысы да 
артда иймамла болуп къал-
майдыла, кёплери светский 
усталыкъланы сайладыла. 
«Болсада ала юйюрле къу-
расала, сабийлерин ислам 
жорукълагъа кёре юйретирик-
диле. Ол а жамауатха иймам-
лыкъдан аз хайыр келтирлик 
тюйюлдю», - дегенди ректор.

Журналистле жангы вуз 
ачылгъаны бла дин билим-
лери болгъан специалистле 
кёплюк этмезлеми деп сор-
гъандыла. Алай, муфтий оюм 
этгенден, он жылдан окъуна 
кадрланы республикагъа ке-

рекли тенгли бир   хазырлар 
онг жокъду. «Бюгюнлюкде 
элледе иймамланы асламы 
къарт адамладыла, ала ис-
ламны жорукъларына кесле-
ри алларына юйреннгендиле, 
бир жерде да окъумагъанды-
ла», - дегенди.

Тамата тёлю дин къуллукъ-
чуланы жашлагъа алышыу  
къаугъа туудурмазмы деп 
да соргъандыла муфтийден. 
Алай, ол айханыча, тамата 
эм жаш муслийманланы 
арасында даулашла бола 
тургъандыла, болсада бю-
гюнлюкде ала тохтатылгъан-
дыла. Аланы асламы дин 
тёреле бла байламлы эдиле. 
Алай Дин управленияны 
келечилери, ангылатыу иш 
бардырып, тюрлю-тюрлю 
бегимле къабыл этип, халны 
тюзетирге къолдан келгенди.

Чочайланы Шарафутдин 
оюм этгенден а, бир-бир 
тёреле исламгъа келиш-
мегенлерин, аны бузгъан 
этгенлерин а адамла кесле-
ри ангылагъынчы, иймамла 
жангыз кеслери халны тюзе-
таллыкъ тюйюлдюле. «Халкъ 
ёлгенни асырауда осал адет-
лени къояргъа ашыкъмайды. 
Биз ангылатып кюрешебиз 
садакъаны ёксюз сабийле 
тургъан юйлеге, къолайсыз-
лагъа  беригиз деп. Алай айт-
ханыбызгъа къулакъ салгъан 
жокъду. Аш-азыкъ хуржунла 
кимлеге юлешинедиле – жик 
дууагъа келгенлеге. Къа-
рыусузла, къолайсызла уа 
биягъы унутулуп къаладыла. 
Дин жорукъланы иймамла 
бла бирге халкъ да сакълар-
гъа керекди», - дегенди.

Жыйылыуда башха вопро-
сла да сюзюлгендиле.

Эсигизге салайыкъ, Ис-
лам билим бериу ара ке-
рек болгъаныны юсюнден 
бек биринчи республиканы 
алгъыннгы муфтийи Анас 
Пшихачев айтхан эди. Аны 
Дмитрий Медведев РФ-ни 
Президенти болгъанында, 
Сочиде дин къуллукъчула бла 
тюбешгенинде да сагъынн-
ган эди. Ол заманда Медве-
дев, аны дурус кёрюп, про-
ектни федеральный ахчагъа 
ишлетирге оноу этген эди. 

ТИКАЛАНЫ Фатима.

«Исламны магъанасын толу ангылатыр
ючюн, терен билимли устала хазырларыкъбыз»

Къош галауланы татлылыкълары

Айгъакълау

Жахиллик жарыкълыкъны 
ёмюрде да жабалмаз

Россейни патча-
хы Пётр Биринчи 
(1672-1725 жылла) 
тарыхда  кесини 
политикасы бла 
къалгъанды. Ол, 
биринчи импера-
тор болгъанындан 
сора да, къыралда 
реформала бар-
дырып, Сенат, кол-
легияла къуралып, 
къыралны губер-
ниялагъа юлешип, 
жангы ара шахар 
Санкт-Петербург да 
ишленнгенди. 

Западха къарап, 
промышленность-
ну, сатыу-алыуну, 
культураны да алай 
айнытханды. Аскер-
ге кеси башчылыкъ 
этгенди. Флотну бла 
аскерни къурагъан 
бла къалмай, ала 
да анга бойсуннгандыла. 
Аны битеу бардыргъан иш-
лерин санап башагъан да 
тынч тюйюлдю. Пётргъа 
Деменгили (Великий) деп да 
андан айтхандыла.

Орус патчахны 340-жыл-
лыгъына бла Россей къурал-
гъанлы 1150-жыллыгъына 
жоралап, Миллет библиоте-
када кёрмюч ишлейди. Аны 
салгъанла Пётр бардыргъан 
политиканы хар жанындан 
да кёргюзтюрге кюреше-
гендиле. Патчахны жашау 
жолун ачыкълагъан бла 
аны къол жазмалары кирген 
китапла иги кесекдиле. Ол 

бардыргъан реформаланы 
кезиуюнде Россейни болуму, 
Пётр бла тиширыула – бары-
на да табылгъанды мында 
жер. 

Сёзсюз, аны заманында ал-
гъанды кючню орус диплома-
тия, къыраллыкъны бирлигин 
сакълагъан службала да. Ала 
къалай тюрлю къуралгъан-
ларын, артда ол башлагъан 
ишлени андан ары бардыр-
гъанланы да унутмагъандыла 
библиотекачыла. «Тайна Ве-
ликого Петра», «Птенцы гнез-
да Петрова» деген эм башха 
китаплада быланы юсюнден 
тынгылы айтылады. 

Баям, Пётр Бирин-
чини юсюнден сёз 
барса, хар ким да 
бек алгъа А. Тол-
стойну романын эс-
гереди. Патчах лите-
ратурагъа, тарыхха 
да жазыучуну бир 
сейир кючю бла кир-
генчады. Толстойну 
«Пётр Первый» эм 
«День Петра» деген 
китаплары мында 
тийишли жерни ал-
гъандыла. А. Пуш-
кин да патчахны 
кесича суратлагъ-
анды. Аны «Медный 
всадниги», поэзия-
дан атлап, ол кеси 
салгъан Санкт – Пе-
тербургну арасында 
сюеледи. Аны эсгер-
тмесини сураты, ис-
кусствода патчахха 
аталгъан чыгъарма-

ла да бардыла мында. 
Уллу къыралгъа башчы-

лыкъ эте, сёзсюз, халкъ онг-
сунмагъан, терс ишлери да 
боладыла. Деменгили Пётр 
да кеси саулукъда, ол барды-
рылгъан политикагъа ыразы 
болмай, халкъ кётюрюлю-
улени сынагъанды. Алай 
сайлагъан жолундан артха 
турмагъанды. Ол ишле кёп 
тюрлю таурухла, анекдотла 
туудургъандыла. Кёрмючде 
ала бла да шагъырейленир 
амал барды.

САРАККУЛАНЫ Асият.
Сурат авторнуду.

сентябрьде ачаргъа буюр-
гъан эди», - дегенди муфтий.

Хазратали Дзасежев, жа-
мауатда Ислам араны иш-
летиуге кёп тюрлю оюмла 
жюрюгенлерин, анга къажау 
тургъанла, анда жашланы 
неге окъутурукъдула, ала 
аны бошагъандан сора не 
бла кюреширикдиле, деп 
соргъанла да болгъанла-
рын белгилеп: «Араны дин-
ни юсюнден ангылаулары, 
билимлери болгъан жаш 
адамланы хазырлар ючюн 
ишлетебиз. Ала исламны 
энчиликлерин билселе, биз-
ни динибизни ариулугъун 
халкъгъа да жаярыкъдыла, 
алай бла къаугъала да азай-
ырыкъдыла. Ислам а тенгиз-
ге  ушайды, андан билимни 
не къадар кёп алып турсанг 
да, аны ахырына жеталлыкъ 
тюйюлсе, алай теренди ол», 
- деп къошханды. 

Муфтий айтханыча, бю-
гюнлюкде республикада дин 
билимлери болгъан иймамла 
жетишмейдиле. «Исламдан 
толу ангылаулары болмагъан 
жашла, кеслери оюмларына 
таянып, башхалагъа акъ-
ыл юйретирге кюрешедиле. 
Алай этерге динде  ахырда 
жарамайды. Къуранда былай 
жазылып турады: «Биз сизге 
толу динни беребиз, анга 
къошакъла этер кереклиси 
жокъду», - деп чертгенди ол.   

 Абу Ханифаны атын жю-
рютген ислам университетни 
ректору Чочайланы Шара-
футдин хажи оюм этгенден 
да, окъутуу ара болгъандан 
къоркъур кереклиси жокъду. 
Арада 120 адам окъурукъду 
да, ала Абу Ханифаны мас-

Тарых

Россейни шын тургъузургъа кюрешген патчах

Солдан онгнга: Чочайланы Шарафутдин бла Хазратали Дзасежев.Солдан онгнга: Чочайланы Шарафутдин бла Хазратали Дзасежев.

Ислам араны кёрюмдюсю.Ислам араны кёрюмдюсю.

КОНКУРС

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Быйыл 10-чу июньдан 18-чи 
июньнга дери кезиуде Ханты-
Манси шахарда «Къоркъуусуз 
чарх-2012» деген ат бла жаш 
инспекторланы Битеуроссей кон-
курслары болгъанды. Анга бизни 
республикадан КъМР-ни  Билим 
бериу эм илму министерствосуну 
жаш тёлю автомобиль школун-
дан Шиков Савар, Бабич Вадим, 
Дзамихова Алина, Сумайланы 
Зульфия къатышхандыла. 

Эришиулеге Россейни 79 реги-
онундан келечиле баргъандыла. 
Биринчи кюн окъуна эришиуле 
башланнгандыла. Бек алгъа агит-
бригадала фахмуларын, андан 
сора жаш инспекторла жолда 
жюрюуню жорукъларын къалай 
билгенлерин, жол-транспорт ава-
риялада ачыгъанлагъа биринчи 
болушлукъ бериуде усталыкъла-
рын эм велосипедде сымарлап 

Владимир шахарны «Лидер» 
спорт дворецинде ауур атлетика-
дан 24 жыллары толмагъанланы 
араларында Россейни бирин-
чилиги бардырылгъанды. Анга 
къыралны 35 регионундан 113 
спортчу къатышханды.

Анда Къабарты-Малкъардан 
тырныауузчу спортну халкъла 
аралы устасы Мартин Сабанчиев 
бла Бахсан шахардан Эдуард 
Межгихов  жетишимли болуп 
къайтхадыла. Ала экиси да би-
ринчиликден кюмюш майдалла  
къоллу болгъандыла. 

Мартин 105 килограммгъа 
дери ауурлукъда эришгенди. 
Эки упражненияда ол 400 кило-
грамм кётюргенди. Тюртюп 220 
килограммны алып, ол биринчи 
болгъанды. 

Эдуард а 105 килограммдан 
аслам ауурлукъда эришгенди. 

Север Кавказда банда  къау-
умланы башчыларыны бирлери 
Татчаланы Тимур Къабарты-Мал-
къарда жокъ этилгенини юсюнден 
Терроризмге къажау миллет коми-
тетни информация арасыны келе-
чиси ИТАР-ТАСС-ха билдиргенди. 
Энчи операция 31-жыллыкъ боевик 
былайда болур деген информация 
ФСБ-гъа жетгенлей  Нальчикде 
бардырылгъанды.

-Аны тутабыз дегенлей, ол, гра-
нат атып, ич органлагъа къажау-
лугъун кёргюзтгенди. Гранат ча-
чылмагъанды, боевикни жашауу 
уа юзюлгенди,-дегендиле Терро-
ризмге къажау миллет комитетде. 

Арт кезиуде алкоголизм эм 
наркомания кенг жайыла ба-
радыла, ала бла кёплени да 
эшиклери жабыладыла. Бюгюн-
люкде  сизни сабийигизге жолда, 
орамда, арбазда, кафеде, ол 
угъай, школда окъуна наркотик 
тартдырлыкъла,  жашауун бу-
зарыкъла бардыла. Аны эсде 
тутуп, аллайла  кеслерин къалай 
жюрютгенлерин алгъадан кёре 
билиу юйюрню палахдан къутул-
тургъа болушурукъду. Аны ючюн 
бу затлагъа  айырып эс бурургъа 
керекди:

- кёзню гинжисини кенгергени-
не бла иничкергенине;   

- кёзлени къызаргъанларына, 
мутхуз болгъанларына, тилини 
бюлдюргю этгенине; 

- аракъы ийиси чыкъмай, кеф 
болгъанына (наркоман);

- ичгичини ауузундан аракъы, 
чагъыр ийис ургъанына;

23-чю июньда кюндюз сагъ-
ат экиден 30 минут озуп «КИА 
Спектр» автомашинаны шофёру 
бла пассажири, Элбрус жанын-
дан келе, Быллымны тёбен жа-
нында кёпюрден Бахсан суугъа 
кетгендиле. Ол кезиуде жолда 
кетип баргъан машинаны во-
дители (ол белгисизди) КИА-ны 
водителин суудан чыгъаргъанды 
эмда Тырныауузда больницагъа 
элтгенди. Врачланы айтханла-
рына кёре, аны башына къыяу 
тюшгенди. Авария болгъанын 
ГИБДД-ны къуллукъчулары врач-
ла айтып билгендиле. Андан сора 
алайгъа МЧС-ни адамлары да 
жетгендиле. 

Жол-патруль службаны къул-
лукъчулары, авария болгъан 
жерге келгенлей, бу жарсыулу 
иш къалай бла болгъанын ангы-
лагъандыла. КИА-ны водители 
- Ставрополь крайда жашагъан 
27-жыллыкъ жаш - жолну ха-
лин билмей, асыры терк барып, 
кёпюрге бурулгъан жингирикде 
автомашинаны  къызыу барыуун 
терк тохтаталмай, 6-метрлик бу-
рууну бузуп, 5 метр бийикликден 
суугъа кетгенди.

Водитель къоркъуусузлукъ бел 
баудан кесин ычхындыргъанды, 
суу боюнуна чыкъгъанды. Аны 
биргесине болгъан 52-жыллыкъ 
тиширыуну, автомашинаны да суу 
алып кетгенди. МЧС-ни адамла-
ры, суу жагъалада кёп айланып, 
тиширыуну ёлюгюн авария бол-
гъан жерден 3 километр тёбен 
барып тапхандыла. 

Бизни корр.

- бир кезиуде, санлары тюшюп, 
киши  бла сёлеширге унамагъа-
нына неда  асыры жарыкъ, тири 
болгъанына; 

-юйден терк-терк кетиуюне, 
дерслеге бармаучусуна, керек-
сизге телефон бла кёп сёлеш-
генине;

- къылыгъы терк-терк тюрленн-
генине;

- терк-терк ахча тилеучюсюне 
неда къайдан къалай бла эсе да 
ахчалы болуууна;

-юйден ахча эм багъалы затла-
ны тас  болууларына;

Абаданла сабийлерине ангыла-
тыргъа керекдиле: 16 жыллары 
толгъанла тюз жолдан тайсала, 
административ жууапха тартыл-
лыкъларын, ала ючюн ата-анала 
жууаплы болгъанларын.Ол жо-
рукъну ангылагъан эм толтургъан 
жаш адамланы  жашаулары 
онгуна айланырыгъын, алай бол-

маса уа, аланы инжиулю жашау 
сакълагъанын.

Россейни МВД-сыны Нальчикде  
Управлениясы шахарны жамау-
аты акъылбалыкъ болмагъанла 
право низамгъа не тюрлю бузукъ-
лукъ этселе да, бу телефонлагъа 
сёлеширлерин тилейди:

Ич ишлени Нальчикде Управ-
лениясыны дежурный бёлюмю: 
77-07-33; 49-46-02; 77-05-74; 40-
43-54; 74-09-32 неда 02.

МВД-ны Нальчикде  управле-
ниясында акъылбалыкъ  бол-
магъанланы ишлери жаны бла 
бёлюмю: 49-56-04.

Нальчик шахарны администра-
циясында акъылбалыкъ бол-
магъанланы ишлери эм аланы 
эркинликлерин къоруулау жаны 
бла комиссия: 77-48-60.

МВД-ны Нальчикде управле-
ниясыны пресс-службасы.

Ол да 415 килограммны алгъан-
ды. Жашла тренерле Маккаланы 
Махтиде, Ченгиз Дахкильговда 
эм Мухамед Хафицевде жарау 
этедиле.

Бу эришиу декабрь айда бар-
дырыллыкъ Европаны биринчи-
лигине сайлау эди.

ТЕМИРЛАНЫ Анатолий.
Сурат авторнуду.

Право низамны сакълаучу ор-
ганла билдиргенлерине кёре, Тат-
чаланы Тимур 2008 жылдан бери 
жашырынлыкъда жашайды, феде-
ральный розыскдады. 2009 жылда 
ол КъМР-де юг-восток деп аталгъан 
банда къауумгъа башчылыкъ эт-
генди.  Быйыл март айдан бери  уа   
Къабарты–Малкъарда  «Имарат 
Кавказ» террорист организацияны 
башчысы Занкишиланы Алим (чам 
аты «Убайда») къурутулгъандан 
сора аны орунун алгъан эди. 

Оператив штабны  шартларына 
кёре, Татчаланы Тимур Урван район-
ну администрациясыны  башчысы 
Антемиркан Каноковха чабыуул-

лукъ этгенлени, Урван районда 
МВД-ны  бёлюмюню начальнигини 
орунбасары полицияны подполков-
ниги  Амурбек Битоховну, аны бла 
бирге право низамны сакълаучу 
органланы  къуллукъчуларын эм 
аскерчилени  къолдан  ишленнген 
чачдырыучу устройствола бла ёл-
тюргенледен бириди. Андан сора 
да, Татча улуну банда къаууму 
предпринимательледен уллу ахчала 
даулап тургъандыла. 

Къаугъа болгъан жерде Стечкин 
керох, патронла, гранат табыл-
гъандыла. Алайда  бусагъатда да 
следовательлени къаууму тинтиу 
ишле бардырадыла.

Дагъыда бир боевик жокъ этилгенди

Юйюр палахдан къутулурча

Кёпюрден суугъа 
кетгендиле

Кеслерин иги жанындан кёргюзтгендиле

Биринчиликден - «кюмюш» бла
Ауур атлетика

КъМР-ни Миллет музейинде 
сейир кёрмюч ачылгъанды. Ол 
бурундан келген арап жазыугъа 
(каллиграфиягъа) аталгъанды. 
Анда Кавказны халкъларыны 
университетини студентлерини 
ишлери тагъыладыла.

Бери кире келген бек алгъа мын-
дагъы суратланы (былагъа «сурат-
ла» деген сёз хазна келишмейди, 
арап тилде жазылгъан ишледиле) 
ахырысы бла да башхалагъа уша-
магъанларын кёреди. Аланы автор-
лары, Къурандан сураланы, къысха 
айтылгъанланы алып, аланы арап 
харфла бла жазып къоймай, хар 
айтымны бир суратны ичине сый-
ындыргъандыла. Сёз ючюн, Али 
Сапаров «Бисмилляхир – рахма-
анир – рахиим» дегенни чыпчыкъ 
формада жазгъанды. 

Бу проектни баш борчу мында-
ды – жаш тёлюню, абаданланы 
да каллиграфиягъа сейирлерин 
къозгъауду, арап жазыугъа ис-
кусствогъача къарауду. Сёзсюз, 
суралада айтылгъанланы былай 
тюрлю окъуучугъа, къараучугъа да 
жетдириу – аламат амалды. 

Кёрмючдеги суратла арап тил 
бла жазыуда тогъузунчу кере бар-
дырылгъан эришиуде хорлагъан-
ланыкъыдыла. Авторланы тукъ-
умларына къарап чыкъгъан къуру 
кавказ халкъланыкъыла угъай, 
оруслу тукъумланы да эслерикди. 

Бояуладан сора, агъачдан ишленн-
ген, къол бла тигилген, пиринч бла 
арпаны хайырланып жазылгъанла 
да бардыла.

Башхача айтханда, эришиуню 
къурагъанла мынга къатышханланы 
фантазиялары не къадар бай, ишле 
ариула болургъа кереклисин, ала 
башхалагъа ушамазгъа сюйгенле-
рин  да белгилейдиле. Аны юсюнден 
а биз музейдеги кёрмюч баргъан 
залда салынып тургъан инфор-
мациядан окъуйбуз. Университет 
энди онунчу эришиуге хазырланып 

башлагъанын, 
анга сурат-
ланы жибе-
рирлерин да 
билдиреди. 
Конкурсантла-
ны жыл сан-
ларына, мил-
летлерине бир 
тюрлю чурум 
болмазы да айтылады.

Эришиуде хорлагъан авторланы 
юслеринден айта, ала фахмулу 
адамла болгъанлары туурады. 

Алайсыз бичакъда, гебенекде, 
намазда уюгъан адамны юсюнде 
Къурандан алыннган айтымланы 
къалай тюрлю сыйындырыргъа 
боллукъду. Абдулла Абдуллаевни, 
Абдулмагомед Алиевни, Мурад 
Магомедовни ишлери алай тюрлю 
жазылгъандыла. Быланы санында 
урушха къажау суратла, айтыула да 
бардыла. Сёз ючюн, америкалы 
жазыучуну «Сау къал, сауут-са-
ба!» деген сёзлерин не да, субай 
тиширыуну ишлеп, аны магъана-
сын ачыкълай, автор: «Тиширыу 
миллетни адет–тёресин сакълау-
чу»,- дегенди. 

 Алайды да, кёрмючде мус-
лийманланы бек сыйлы китапла-
рындан алыннган сёзлени жаза, 
каллиграфия бийик искусствогъа 
айланнганын кёребиз, аны жазыл-
гъан тарыхын билебиз. Андан сора 
да, бюгюннгю тёлюню излеми да 
ачылады.      

САРАККУЛАНЫ Асият.
Суратланы автор алгъанды.

Кёрмюч

Къурандан жазыула - 
студентлени суратларында

Жарсыу

1
2
3
4
5
6
7
8
9
10
11
12
13
14
15
16
17
18
19
20
21
22
23
24
25
26
27
28
29
30
31

Ыйыкъны  
кюнлери

Ыйых
Баш
Геуюрге
Бараз
Орта
Байрым
Шабат
Ыйых
Баш
Геуюрге
Бараз
Орта
Б а й р ы м 
Шабат
Ыйых
Баш
Геуюрге
Бараз
Орта
Байрым
Шабат
Ыйых
Баш 
Геуюрге
Бараз
Орта
Байрым
Шабат
Ыйых
Баш 
Геуюрге

Эрттен 
намаз

Кюн чыкъ-
гъан заман

05:28
05:28
05:29
05:29
05:30
05:31
05:31
05:32
05:33
05:34
05:34
05:35
05:36
05:37
05:38
05:38
05:39
05:40
05:41
05:42
05:43
05:44
05:45
05:46
05:47
05:48
05:49
05:50
05:51
05:52
05:53

Экинди 
намаз

17:26
17:26
17:26
17:26
17:26
17:26
17:26
17:26
17:26
17:26
17:26
17:26
17:26
17:26
17:26
17:26
17:26
17:26
17:25
17:25
17:25
17:25
17:25
17:24
17:24
17:24
17:23
17:23
17:23
17:23
17:22

Тюш 
намаз

13:20
13:20
13:20
13:20
13:20
13:21
13:21
13:21
13:21
13:21
13:21
13:21 
13:22
13:22
13:22
13:22
13:22
13:22
13:22
13:22
13:22
13:22
13:22
13:22
13:22
13:22
13:22
13:22
13:22
13:22
13:22

Айны 
кюнлери

КъМР-ни Муслийманларыны дин  управлениясы.

20:50
20:50
20:50
20:49
20:49
20:49
20:48
20:48
20:48
20:47
20:47
20:46
20:46
20:45
20:44
20:44
20:43
20:42
20:41
20:41
20:40
20:39
20:38
20:37
20:36
20:35
20:34
20:33
20:32
20:31
20:30

2012 жылда июль айда 
беш ууахты намаз къылыуну заманы

03:58
03:58 
03:59 
03:59 
04:00 
04:01 
04:01 
04:02 
04:03 
04:04 
04:04 
04:05 
04:06 
04:07 
04:08 
04:08 
04:09 
04:10 
04:11 
04:12 
04:13 
04:14 
04:15 
04:16 
04:17 
04:18 
04:19 
04:20 
04:21 
04:22
04:23

Ашхам 
намаз 

22:30
22:30
22:30
22:29
22:29
22:29
22:28
22:28
22:28
22:27
22:27
22:26
22:26
22:25
22:24 
22:24 
22:23 
22:22 
22:21 
22:21 
22:30
22:19
22:18
22:17
22:16
22:15
22:14
22:13
22:12
22:11
22:10

Жассы 
намаз

жюрюуде хунерлерин кёргюзт-
гендиле. Аны бла бирге жаш 
инспекторладан автомашина жю-
рютген заманда жолда жюрюуню 
жорукъларын не аз да жангылмай 
билиулери изленнгенди. 

Эришиулени итогларына кёре, 
бизден баргъан инспекторланы 
командасы 25-чи жерге чыкъ-
гъанды. Жолда жюрюуню къор-
къуусузлугъун жалчытыуда уа 8-чи 
жерни алгъанды.

Жашларыбыз, къызларыбыз, 
эришиуледе иги кёрюмдюле 
болдуруп, кёллери кётюрюлюп 
къайтхандыла. Нальчикде уа ала-
ны ата-аналары, республикалы 
жаш тёлю автошколаны педаго-
глары ашыгъып сакълагъандыла. 

КъМР-де МВД-ны ГИБДД-
сыны управлениясы Битеуроссей 
эришиуледен жетишимле бла 
къайтханланы къызыу алгъыш-
лагъандыла, мындан арысында 
бютюнда махтаулу болурларын 
сюйгенлерин айтхандыла. 

ТЕММОЛАНЫ Мухадин.
СУРАТДА: команданы ашырып 

баргъанла КъМР-де МВД-ны 
УГИБДД-сыны пропаганда жаны 
бла тамата инспектор полицияны 
майору Ирина Ехлакова, РЮАШ-
ны тренери-преподаватели Бо-
ташланы Ибрахим. 

Элиста шахарда эркин ту-
тушуудан Къалмукъ Респу-
бликаны биринчи президенти, 
ФИДЕ-ни президенти К. Илюм-
жиновну кубогуна усталаны-
ветеранланы араларында Рос-
сейни чемпионаты болгъанды. 
Анга къыралны регионларын-
дан 170-ден аслам спортчу 
къатышхандыла.

Къабарты-Малкъардан ары 
Бахсан райондан Гузийланы 

Чемпионат

Ветеранла айыпха къалдырмагъандыла

Мухамед, Анатолий Темботов, 
Шупаго Шопаров баргъандыла. 
Ала кеслерини ауурлукъ катего-
рияларында биринчи жерлени 
алгъандыла. Хорлагъанлагъа 
грамотала эм майдалла бер-
гендиле.

- Мени бла Дагъыстандан 
къарыулу спортсмен Адзи Джа-
лиев тутушхан эди. Биринчи 
кезиуде ол кючлюрек кёрюнн-
ген эсе да, бирси сермешледе 

алгъа чыкъгъанма,-дейди эри-
шиулени юсюнден Гузийланы 
Мухамед. 

Мухамед Бахсан районну 
Спорт комитетине башчылыкъ 
этеди, грек-рим тутушуудан 
СССР-ни спортдан устасыды.

Арина АЛОКОВА.
Бахсан районну жер-жерли 

администрациясыны
пресс-службасы.

Мартин Сабанчиев  эришген кезиуде.Мартин Сабанчиев  эришген кезиуде.

ЭНЧИ ОПЕРАЦИЯ


